
 

Sámi dáiddafestivála 
ÁLTTÁS, 21.-24. BEIVVIID SKÁBMAMANUS 2019  
Sámi Dáiddačehpiid Searvi (SDS) sávvá dáinna festiválain 

čájehit mo Áltá-akšuvnna garra politihkalaš rahčamuš 40 jagi 

áigge lea čuohcan sámi kultuvrra, luonddu ja servodaga 

ceavzimii, ja mo dát rahčamuš váikkuha sámi dáidaga. 

Mii sávvat ávvudit ahte dát rahčamuš buvttihii sámi dáiddárservviid, Sámedikki ja eará sámi 

ásahusaid, ja doallat čájáhusaid SDSa dáiddáriiguin min ávvudanjagis. Skábmamánus 2019 lea 40 jagi 

áigi dassái go organisašuvdna SDS vuođđuduvvui. 

Min váldoulbmil lea ovddastahttit sámi visuála dáidda, dat lea dáiddašáŋŋer mas leamaš ja ain lea 

stuorra oassi rahčamušas sámi kultuvrra ja sámi vuoigatvuođaid ovddas. Festiválas leat golbma 

dáiddačájáhusa mas leat dáidagat 50 dáiddáriin, dasa lassin festivála gaskkusta maiddái 

doaresdáiddálaš prošeavttaid, performance, gáhtadáidda, dáiddafilmmaid, teáhter, 

čáppagirjjálašvuođa, musihka jna. Dat lea dehálaš midjiide SDSas čohkket dáiddáriid, dutkiid ja 

ovddasteddjiid iešguđet dáidda- ja kulturásahusain semináraide sámi dáidda ja maiddái duoji birra. 

Eanaš oasi dáiddáriin ja čájeheaddjin leat festiválas ja movttiidahttet ságastallat festivála gussiiguin. 

SDSas leat 69 miellahtu ja mii bargat máŋggabealat dovddahemiiguin alla dáiddalaš dásis. 

Eatnašiiguin lea guhkes dáiddaoahppu dáiddaakademiijain, allaskuvllain ja universitehtain. Mii leat 

rahčan čájehansaji Sámi Dáiddaguovddáš (SDG) ja Kárášjoga dáiddaskuvlla ásahemiin, ja 

stipeanddaid, čájáhusbuhtadusa ja eará doarjjaortnegiid vuođđudemiin. Mii gaskkustit 

dálááiggedáidda ja dáiddaduoji Sámis ja olggobeale sámi guovlluid, mii bargat kuráhtorin, 

dáiddaoahpaheaddjin ja gaskkusteaddjin, ja bargat aktiivvalaččat Sámedikkiin ja 

departemeanttaiguin Norggas, Ruoŧas ja Suomas. 

SDS leamaš guovddážis go sierra sisaoastinortnet vuođđuduvvui sámi dáidda (dáiddaduodji ja 

dálááiggedáidda) ovddas, ja čuovvovaččat vel evttohan sierra sámi dáiddamusea ásaheami. 

